
دیمانە: كارزان كانەبی

شارۆچكەی دوكانی سەر بە پارێزگای سلێمانی بەهۆی دەریاچەی دووكانەوە هەمووكات تایبەتمەندی خۆی هەبووە بۆ كچە یاریزانانی ئەو 
شــارە بەتایبەتی لە یارییە ســیانیەكان چەندین یاریزانی بەتوانای لێ دەرچووە كە ئێســتا بە ئاســت و توانای خۆیان پێشــەنگی یاریزانانی ئاسیا 
و كوردســتان و عێراقن، لەنجە ســەلام كچە یاریزانی دیاری یارییەكانی ســیانیەكان كە هەریەك لە یارییەكانی )پاســكیل ســواری و مەلەوانی و 
ڕاكردن(لە خۆ دەگرێت پاڵەوانی عەرەبیە خاوەنی چەندین مەدالیای زێڕە لە مەلەوانی 1500مەتر،ڕاكردن 10كم،پاسكیلسواری 40كم لە چەند 
رۆژی ڕابــردووش توانــی ببێتــە پاڵەوانــی عێــراق لەم یارییە، لە یاریزانە هەرە بەتواناكانە كە پاشــە رۆژێكی باش لــە چاوەڕوانی ئەودایە، كچە 
یاریزان لەنجە ســەڵام لە دایكبووی ســاڵی 1994ی شــارۆچكەی دوكانە و یاریزانی هەڵبژاردەی نیشــتیمانی عێراقە لە یانەی دووكان یاری 
دەكات، لەنجە خاوەنی چەندین ئەنجامی شایستەیە لەسەر ئاستی كوردستان وعێراق و وڵاتانی عەرەبی ئێمەش لە نزیكەوە چەند پرسیارێكمان 

ئاراستەی كرد، ئەویش وەڵامی پرسیارەكانی گۆڤاری گوڵانی دایەوە.

*چۆن بوو پەیوەندیت بە دونیای وەرزشیەوە كرد؟
-لەســەرەتاوە وەرزش خولیایەكی مندالیم بوو، دواتر بڕیارم دا 
كەوا یارییەك هەڵبژێرم و بتوانم تێدا ســەركەوتووبم، بەهاوكاری 

دایك و باوكم توانیم بێمە ناو جیهانی وەرزشی.
*بۆچــی لەناوئــەم هەموو یارییە وەرزشــیە جۆراوجۆرە یاری 

سیانیت هەڵبژاردوە؟
-باوكــم لــە منداڵیــەوە فێــری مەلەی كــردم، بۆیــە حەزێكی 
زۆرم بۆ مەلەكردن درووست بوو یەكێك لە یاساكانی ئەم یارییە 
دەبێت مەلەوانێكی بەتوانا بێت بەهۆی ئەوەی باوكم ڕاهێنەری 
هەڵبــژاردەی ســیانیەكانی عێــراق بــوو زیاتر هانــی دام كە ئەم 

یارییە هەڵبژێرم و توانای خۆمی تێدا بدۆزمەوە.
* ئاستی یاری سیانیەكان چۆن دەبینی لە كوردستان؟

- ســوپاس بۆ خوای گەورە ئاســتێكی زۆر باشە لە ئێستاشدا 
یاریزانی زۆر بەتوانامان هەیە كە كە دەتوانن كێبركێ بكەن لە 
ئاســتی یاریزانانی وڵاتانی عەرەبی و ئاســیایی بۆیە ئومێدی 

زۆرم هەیە بە یاریزانانی كوردستان.
* هەست ناكەی ئەم یارییە پشتگوێ خراوە؟

- نەخێــر مــن وای نابینــم بەهــۆی ئــەوەی ســەرۆكی یارییــە 
ســیانیەكان مامۆســتا كەمال كە كوردە زیاتر هاوكارمان بووە بۆ 
پێش خستنی ئەم یارییە، ساڵانە 3 پاڵەوانیەتیمان لە ناو عێراقدا 
ئەنجــام دەدات جگــە لەمــەش بەشــداری پاڵەوانێتــی عەرەبی و 

ئاسیاویش دەكەین بۆیە بە بۆچوونی من پشتگوێ نەخراوە.
*ترســت لــەم یارییــە نییــە كــە لــە ناو ئــاوە بۆ كــچ هەندێك 

زەحمەتە؟
-بێگومــان هەمــوو یارییــەك مەترســی خــۆی هەیــە لەســەر 
ژیانی یاریزانان بەتایبەت پاسكیلســواری و مەلەوانی جێگای 
مەترسیە، بەڵام دڵسۆزیمان بۆ یارییەكە وای لێكردووین گوێ 

بەم مەترسیانە نەدەین.
* چــی بكرێــت باشــە بــۆ ئــەوەی ئاســتی ئــەم یارییــە لــە 

شارەكانی كوردستان بەرز بێتەوە؟
-هیــوادارم بودجــەی یانەكان چاك بكرێتەوە بۆ ئەوەی هەموو 
یانــەكان بتوانــن وەك پێویســت گرنگــی بــەم بــوارە و بوارەكانی 
یاریزانــان بكــەن و  بــدەن و زیاتــر هــاوكاری  تــری وەرزشــی 
پێداویســتیەكانیان بــۆ تەرخــان بكــەن بۆ ئــەوەی یاریزانان زیاتر 

خۆبەخشانە یاری بۆ یانەكەم دەكەم
لەنجە سەلام: 

یاریزانی یارییە سیانیەكانی هەڵبژاردەی عێراق

بێنە نێو ئەم یارییە.
* گرفتی وەرزشی یارییە سیانیەكان لە چیدا دەبینی؟

-گرفتێكــی ئەوتۆمــان نییــە كــە جێــگای بــاس بێــت تەنیــا 
گرفتــەكان كەوتۆتــە ســەر شــانی یاریزانــان خۆیەوە بــۆ دانانی 
بەرنامەیەكــی تۆكمــە بــۆ مەشــقەكردن چونكــە یارییەكی زۆر 

زەحمەتە.
* هیچ یانەیەك گرێبەستی پێشكەش نەكردووی؟

-بەڵێ زۆر یانە گرێبەســتی پێشــكەش كردوومە، هەر چەندە 
لــە وڵاتــی ئیماراتیش یانەیەك داوای گرێبەســتی لێ كردووم، 
بەڵام بەهۆی دڵسۆزیم بۆ یانەكەم تا ئێستا بیرم لەوە نەكردۆتەوە 

ریزی یانەكە جێبهێلم.
* بەهیوای چیت لە ژیانی وەرزشی؟

-وەرزش هیواو ژیانێكی تایبەتی پێ بەخشیم، ئومێدیشم زۆر 
بەخۆم هەیە لە داهاتوو ئەنجامی باشتر بەدەست بهێنم.

*بەرنامەت چیە بۆ داهاتوو؟

-بتوانم بەشداری پاڵەوانیەتێكی ئەوروپی بكەم، لە ئێستاشدا 
لــە خۆئامادەكردنــم بــۆ پاڵەوانێتــی ئاســیا لە وڵاتــی ژاپۆن بە 
هیــوای ئــەوەم بتوانــم دوای كۆتایــی هاتنــی ژیانــی وەرزشــیم 

ببمە ڕاهێنەر.
*قەیرانی دارایی تاچەند كاری كردۆتە سەر یارییەكەتان؟

هەبــووە  لەســەرمان  زۆری  كاریگــەری  دارایــی  -قەیرانــی 
نەمــان توانیــوە وەك پێویســت مەشــقەكانمان ئەنجــام بدەیــن و 
پێداویســتیەكانمان دابیــن بكەیــن تەنانــەت رێگربــووە لەبــەردەم 
نــوێ كردنــەوەی گرێبەســتەكەم لەگەڵ یانەكــەم، بەڵام هەر بە 
خۆبەخشــانە یاری بۆ یانەكەم دەكەم وەك دڵســۆزیەك بۆ یانەی 

دووكان.
*ئەگەر شتێكت ماوە لە كۆتاییدا؟

-زۆر ســوپاس بــۆ گۆڤــاری گوڵان كە ئەوان هەمیشــە بەبێ 
جیاوازی لە خزمەتی وەرزشــیی كوردســتانن ئەوانە بەهرەكانی 

وڵاتەكەیان زیاتر دەناسینن.

كەس بالۆتێلیی ناوێ

ئەو شەش ئەستێرەیەی، كە گواردیۆلا بەهۆكاری 
جۆراوجۆر لە پێكهاتەكەی دوریخستنەوە

ماریــۆ بالۆتێلی، ھێرشــبەری ئیتاڵی و یانــەی لیڤەرپولی 
ئینگڵتەرا تا ئێستا داھاتووی یەکلایی نەبۆتەوە و ھیچ 

یانەیەکیــش ئامــادە نییــە ئــەو یاریزانە بــۆ ریزەکانیان 
بگوازێتەوە.

بەرپرســانی یانەی ساســۆلۆی ئیتاڵیــا رەتیدەکەنەوە 
بالۆتێلــی بــۆ ریزەکانیان بگوازنەوە، چونكــە ئەو یاریزانە 

توانایەکــی ئەوتــۆی بــۆ یاریکردن نەمــاوە لەلایەکی دیکەوە بــە ھۆی رەفتارە 
نابەجێیەکانی ئەوان ئامادە نین بالۆتێلی بچێتە یانەکەیان.

ھێرشــبەری ئیتاڵــی وەرزی رابــردوو بە شــێوەیەکی کاتــی پەیوەندی 
بــە ڕیزەکانــی یانــەی ئەی ســی میلانی وڵاتەکەیــەوە کرد و ئەم 
وەرزەش جارێکی دیکە بۆ ریزەکانی لیڤەرپول گەڕاوەتەوە و 
تا ئێســتاش لەگەڵ تیپی خوار تەمەنی ٢٣ راھێنان 

دەکات.

رۆژنامەی سەنی بەریتانی ناوی شەش ئەستێرەی بڵاوكردۆتەوە، كە راهێنەری یانەی مانچستەر 
سیتی ئینگلیزی پێشتر لە یانەكانی بەرشلۆنە و بایرن میونیخ دەستبەرداریان بووە و بەهۆكاری 

جۆراوجۆر لە پێكهاتەی یانەكە دووریخستنەوە.
1- رۆناڵدینهۆ

ئەم یاریزانە بەهۆكاری مانەوەی لە یانە شــەوانەكاندا گواردیۆلا بڕیاری فرۆشــتنی بۆ 
یانەی ئەی سی میلان دا.

2- دیكۆ
بەهۆی پشــت بەســتنی بە یاریزانە ئیســپانیەكان، دیكۆ یاریزانی هەڵبژاردەی پورتوگال 

ناچار بوو بچێتە یانەی چێڵسی.
3- یایا تۆری

بەهۆی یاریپێكردنی بۆسكێتس لە شوێنی ئەو، یایا تۆری ناچار بوو یانەی بەرشلۆنە جێبهێڵێت و 
ئێستاش لە یانەی مانچستەر سیتی وەكو یاریزانی سەرەكی یاری ناكات.

4-ئیتۆ
گواردیــۆلا بڕیــاری دا ئــەم یاریزانە بخاتــە پڕۆژەی كڕینی ئیبراهیمۆڤیچ كاتێك ئیتۆ و بڕە پارەیەكی 

دایە یانەی ئەنتەر میلان لە بەرانبەر هاتنی ئیبراهیمۆڤیچ بۆ یانەی بەرشلۆنە.
5-ئیبراهیمۆڤیچ

بەهۆی لێدوانەكانی دژی راهێنەر، گواردیۆلا ناچار بوو ئەم یاریزانە دووربخاتەوە.
6- باستیان شڤانشتایگر

لەگەڵ گەیشــتنی بۆ میونیخ راســتەوخۆ بڕیاری فرۆشــتنی باستیان شڤانشتایگر-ی دا، بە بیانۆی نەگونجانی 
لەگەڵ شێوازی یاریكردنی گواردیۆلا.

نیمار دەستبەرداری هیمای كاپتن دەبێت
 لە هەڵبژاردەی بەرازیل

نێیمار دا ســیلڤای ئەســتێرەی یانەی بەرشلۆنەی ئیسپانی 
ڕایگەیاند، بەدەستهێنانی مەدالیای زێڕ لەگەڵ هەڵبژاردەی 
ئۆڵۆمپی بەرازیل یەکێکە لە خۆشترین ساتەکانی ژیانی و 
پێی وایە ئەوە باشترین ڕێگە بووە بۆ ئەوەی ڕەخنەگرانی پێ 
بێ دەنگ بکات.  نێیمار لە یاریی کۆتاییدا بەرامبەر ئەڵمانیا 
گۆڵێکــی تۆمارکــرد و دواتر و لە لێدانە یەکلاکەرەوەکاندا، 
دواین لێدانی جێبەجێ کرد و بە تۆمارکردنی ســامبای بۆ 

یەکەم جار لە مێژوودا کردە خاوەن مەدالیای زێڕ.
لەلێدوانێکیدا بۆ میدکان، نێیمار گوتی: ئەم ســەرکەوتنە 
یەکێکە لە باشترین ڕووداوەکانی ژیانم، ئەوەی کە ڕەخنەی 

دەنــگ  بــێ  ئێســتا  پێویســتە  دەگــرت  لێــم 
بێــت، ناتوانــم هەســتەکانی خــۆم دەربــڕم، 
خەونەکەی خۆمم بەدی هێنا، گەیشتن بە 
خــەون لەگەڵ وڵاتەکەمدا وام لێ دەکات 

هەست بە شانازی بکەم.
نێیمار دوای کۆتایی هاتنی ئۆڵۆمپیاد 
ڕاشــیگەیاند کە دەستبەرداری هێمای 
کاپتنــی هەڵبــژاردەی بەرازیــل دەبێت 
و داوای لــە تیتــی ڕاهێنــەری کرد 

کاپتنێکی تر هەڵبژێرێت.

زاخۆ تەنیا 3 یاریزانی 
پیشەگەری هێناوە
 هەرچەنــدە قەیرانــی دارایی بەرۆكی ســەرجەم یانەكانی 
كوردســتانی گرتــووە، بــەڵام زاخــۆ ئەمســاڵیش درێژەی دا 
بەهێنانــی یاریزانانــی پیشــەگەر لە دەرەوەی كوردســتان بۆ 
ئــەوەی لــە خولــی نایابــی یانەكانــی كوردســتان كــە بڕیــارە 
لــە ناوەڕاســتی مانگــی داهاتــوو یارییەكانــی دەســتپێبكات، 
ئەنجامــی باشــتریان هەبێــت. یانەی زاخۆ ئەمســاڵ هەرچەندە 
لەگــەڵ  بەســتبوو  شــارەكەی  كــوردی  یاریزانانــی  بــە  پشــتی 
ژمارەیــەك لــە یاریزانانی شــاری بەغدا، بۆیــە یانەكە بە ئامانجی 
بەدەســتهێنانی ئەنجامــی گەورە لەم وەرزە گرێبەســتی لەگەڵ ســێ 
یاریزانی پیشــەگەر مۆركردووە بۆ ئەوەی لەم وەرزە ســوود لەتواناكانیان 
وەربگــرن. لەبــارەی هێنانــی ئەم یاریزانــە پیشــەگەرانەش  خەلیل ئەحمەد 
ســكرتێری یانــەی وەرزشــیی زاخــۆ بۆ گۆڤــاری گوڵان گوتی: »ئەمســاڵ 
دەمانەوێ ئەنجامی باش بەدەســت بهێنین وەكو ســەرجەم یانەكانی تری بەشــدار 
لــە خولــی عێراق، تاكو ئێســتاش بەفەرمی گرێبەســتمان لەگــەڵ هەریەك لە )راوول 
هندیــروس و خالیــد موبیــزو مەحمــود بەحــر( كــردووە كــە خەڵكی وڵاتەكانی ســلڤادۆر و 
ســووریان و ئەمانە یاریزانی پیشــەگەرن و بەفەرمی لەگەڵ یانەی زاخۆ گرێبەســتیان كردووە 
و بەتــەواوی یاریزانــی ئێمــەن و گرفتیــان نییە و خەریكی ئەنجامدانی مەشــق و راهێنانن ئێســتا لە 
وڵاتــی ئەرمینیــان بۆ ئەوەی ئامادەكاری باشــتر بكەن بۆ دەســتپێكی وەرزی نــوێ خولی نایابی یانەكانی 
عێراقــی، ئەمســاڵیش ئێمــە پێكهاتەیەكــی جێگیرمــان هەیە كە تێكەڵە لــە یاریزانانی كوردی خۆمان لە شــارەكانی 
كوردســتان و چەند یاریزانێكی شــاری بەغدا و چەند یاریزانێكی پیشــەگەر، بۆیە بەم یاریزانانە ئامانجی خۆمان دەپێكین.« 
لەبــارەی گرێبەســتی ئــەم ســێ یاریزانە پیشــەگەرش خەلیــل گوتی: »ئێمە بە نرخێكــی گونجاو گرێبەســتمان لەگەڵیان 
كردووە كە زۆر هەرزارنترن لە نرخی یاریزانانی عێراقی، بۆیە ئومێدی زۆرمان بەم یاریزانانە هەیە كە بتوانن ئاســتی 

باش پێشكەش بكەن لەم وەرزە.«

میران خەسرۆ بە
 خۆڕایی یاری بۆ پێشمەرگە دەكات

هەرچەنــدە میران خەســرۆ یاریزانی پێشــووی یانەی وەرزشــیی هەولێــر كە لەم وەرزە 
پێوەندی بە ریزی یانەی شورتەی شاری بەغدا كردووە بە گرێبەستێكی گرانبەها، تەنیا 
لە خولی عێراقی یاری بۆ یانەی شــورتە دەكات، لەبەرامبەر ئەو خزمەتەی پێشــمەرگەی 
كوردســتان دەیكات بۆ بەرگری كردن لە خاكی پیرۆزی كوردســتان و قوربانیدان بۆ گەڵ و 
نیشــتمانەكەی، میران خەســرۆ بڕیاری دا بۆ خولی كوردســتان بە خۆبەخشانە یاری بۆ یانەی 
پێشمەرگەی هەولێر بكات، لەم بارەشەوە میران خەسرۆ بۆ گۆڤاری گوڵان گوتی: »من ئێستا 
بەفەرمــی یاریزانــی هەڵبــژاردەی عێــراق و یانەی شــورتەم و تەنیا لە خولی عێراق گرێبەســتم 
لەگەڵ یانەی شورتە كردووە، بەڵام بەهۆی پیرۆزی ناوی پێشمەرگە و كوردستان بڕیاری ئەوەم 
داوە كــەوا لــە وەرزی نوێــی خولی نایابی یانەكانی كوردســتان بە خۆڕایی و بەخۆبەخش یاری 
بۆ یانەی پێشمەرگەی هەولێر بكەم، چونكە ناوی پێشمەرگە لای من زۆر گەورە و پیرۆزە، 
بۆیە ئەم بڕیارەشــم داوە كەوا لە وەرزی نوێی خولی كوردســتان بەبێ هیچ بڕە گرێبەســتێك 

یاری بۆ یانەی پێشمەرگەی هەولێر دەكەم.
ژمارە )1088(  642016/8/29

متمانــەی بەڵێنیان پێدراوەكەركووكییەكان  مەبدەئــی  بەشــێوەیەكی  وەرزەش  ئــەم  كەركــووك 

رابــردووی  وەرزی  راهێنــەری  قــادری  دارەوان  بــە  بەخشــییەوە 

تیپەكە بۆیە بۆ ئەم وەرزە یانەی كەركووك دەیەوێت ئامادەكاری 

باشــتر بــكات بــۆ ئــەوەی بتوانــن ئەنجامــی شایســتە بەدەســت 

بهێنین بۆ خولی نایابی كوردســتان كە بڕیارە لە 20ی مانگی 

بــارەی  لــە  بەڕێوەبچێــت،  یارییەكانــی  داهاتــوو  ئۆكتۆبــەری 

ئامادەكاری كەركووكییەكانیش دارەوان قادر بۆ گۆڤاری گوڵان 

گوتــی: »ئێمــە كۆتاییمان پێهێناوە لەگەڵ دەســتەی كارگێڕی 

یانــەی وەرزشــیی كەركــووك، بــەڵام بــە شــێوەیەكی مەبدەئــی 

رێككەوتنەكەمان دەست بەكار نەبووین، بەڵام ئێمە وەكو ستافی 

راهێنەران نامانەوێ بكەوینە هەڵەكانی وەرزەكانی رابردوو، بۆیە 

دەمانــەوێ بزانیــن بەرنامــەی یانەكەمــان چییە، ئینجــا ئێمەش 

دەست بە ئامادەكارییەكانمان دەكەین.« سەبارەت بە یاریزانانیش 

دارەوان گوتی: »ئێمە نامانەوێ هیچ یاریزانێك پەلكێش بكەین، 

چونكــە ســەرجەم یاریزانانــی وەرزی رابردوو لەگــەڵ تیپەكەمان 

بەردەوامــن و پەیوەســتن بــەم گرێبەســتەی كــە لەگــەڵ یانەكــە 

هەیانــە، بــاری دارایــی تیپەكــەش پەیوەســت دەبێــت بــە هێنانی 

یاریزانــان و ئامادەكارییەكانمــان، بۆیــە ئێمە بۆ مــاوەی زیاتر لە 

15 رۆژی تــر چــاوەڕێ دەكەیــن بــۆ ئــەوەی بزانیــن یانەكەمان 

چــی دەكات بــۆ بــاری دارایی تیپەكە.« لە بــارەی گەڕانەوەی 

دەستەی راهێنەرانیش بۆ یانەكە قادر گوتی: »یانەی كەركووك 

یانــەی خۆمانــە هەمــوو شــتێكیش ئێســتا لــە وەرزش بۆتــە پارە 

ئەگــەر پــارە هەبێــت دەتوانیــن یاریزانــی بــاش بهێنیــن، یاخــود 

چەند گرێبەســتێك ئەنجام بدەین، ئەگەر پارەی باش نەبێت، 

كاری باشــیش نابێت.« گوتیشــی: »بەرنامەی باشــمان 

هەیــە، دەمانــەوێ تیپێكــی تۆكمــە دروســت بكەیــن بە 

یاریزانانــی خۆمــان بچینــە نێــو كێبڕێیەكانی وەرزی 

نوێــی خولی نایابی یانەكانی كوردســتان ئیدارەی 

تیپەكەشــمان بە پێی زانیارییەكانی ئێمە بەلێنی 

بكرێــن  هــاوكاری  كــەوا  وەرگرتــووە  ئەوەیــان 

لەلایــەن بەرپرســانی شــارەكە ئەگــەر ئیــدارەی 

یانەكەشــمان توانییان بەڵێنی ئەوەمان پێ بدەین 

كــە بتوانــن پــارە دابین بكــەن، ئەوە دەســت بە 

ئامادەكارییەكانی خۆمان دەكەین و هیوای 

زۆرمــان هەیــە كە بتوانین ئەنجامی باش 

بەدەست بهێنین، چونكە شاری كەركووك 

خاوەن چەندین یاریزانی بەتوانایە لەسەر 

ئاســتی كوردســتان و هەموو ســاڵێكیش 

یاریزانانی شارەكەمان روو لە لە یانەكانی 

تــر دەكــەن، بۆیــە ئومێــدی زۆرم بــە كوڕانی 
شاری كەركووك هەیە.«

